
22 oktyabr 2019-cu il, çərşənbə axşamı6
“Xalq qəzeti” nin sabiq əməkdaşı Rafiq Hacıyev  

Mahmud Kaşqari adına Beynəlxaq Mükafata layiq görülüb

Bu barədə redaksiyamı-
za Mahmud Kaşqari adına 
Benəlxalq Fondun təşkilat 
komitəsindən məlumat 
verilib. 

Qeyd edilib ki, türk 
dünyasında xidmətlərinə 
görə 2007-ci ildə təsis 
edilən bu mükafat indiyədək 
bir sıra tanınmış simalara 
– Türkiyənin 9-cu Prezi-
denti Süleyman Dəmirələ, 
Qazaxıstan Prezidenti 
Nursultan Nazarbayevə, 
qazax şairi Oljas Süley-
menova, qırğız şairi Omar 
Sultanova, Azərbaycandan 
– akademiklər İsa 
Həbibbəyliyə, Nizami  
Cəfərova, Abel 
Məhərrəmova, Xalq ya-
zıçısı Anara, Xalq şairi 
Sabir Rüstəmxanlıya, Xalq 

 yazıçısı Çingiz Abdullayevə, 
professor İlham Rəhimova, 
Əməkdar jurnalist Əli 
İldırımoğluna, şair Rüstəm 
Behrudiyə və digər elm, 

mədəniyyət xadimlərinə 
verilib.

Bildirilib ki, Azərbaycan 
Respublikası Baş Pro-
kurorluğunun 80 illiyinə 
və prokurorluğun istintaq 
fəaliyyətinə, qanunçuluğu-
muzun keşiyində dayanan bu 
orqan işçilərinin ağır, gərgin, 
məsuliyyətli əməyinə həsr 
olunan “İstintaqı peşəkarlar 
aparır” kriminal bədii-sənədli 
hekayələr kitabından sonra 
yazıçı-jurnalist Rafiq Hacıyev 
bir-birinin ardınca “Yeddi il 
bağlı qalmış ağır cinayət”, 
“Amansız rəftar və ya od 
içində yanan gəlin”, “Pro-
kurorun qətl günü”, “Gecə 
yarısı ürəyə qəfil sıxılan 
güllə”, “Qatil həmişə cinayət 
yerinə qayıdır” hekayələrini, 
“Rəzalətin manifesti” poves-

tini, “Başsız qadının sirri...” 
və “8-ci Dairəvi küçədə qətl” 
romanlarını yazıb. 

Qeyd edilib ki, son bir 
il ərzində yazıçı-jurnalist 
Rafiq Hacıyevin Azərbaycan 
musiqi və söz sənətinin 
istedadlı nümayəndələri 
haqqında qələmə aldığı və 
güclü bədii təsir qüvvəsinə 
malik “Novator” sənədli 
hekayəsi, “Şəhrizadın... 
tarzən Ramiz Quliyev 
nağılı” portret-povesti 
oxucu auditoriyasının geniş 
marağına səbəb olub, Xalq 
şairi Rəsul Rzanın “Rənglər” 
əsərində sözlərin rənginə 
və rənglərin musiqisinə həsr 
etdiyi “Mən elə maestroyam 
ki...” essesi Beynəlxalq 
Rəsul Rza mükafatına layiq 
görülüb. Rafiq Hacıyevin 
əla poliqrafik keyfiyyətlə 
yeni çapdan çıxan və ustad 
tarzən, ürək çalğıçısı Əhsən 
Dadaşovun həyat və yara-
dıcılığını yüksək poetik dillə 
təsvir edən “Əhsən sənə, 
Əhsən!..” romanı görkəmli 
jurnalistin öz yaradıcılıq 
axtarışlarını uğurla davam 
etdirdiyini göstərir.

Fonddan bildiriblər ki, 
təqdimat mərasimi bu yaxın-
larda keçiriləcək.

“Xalq qəzeti”

Toplatını giriş sözü ilə açan AMŞ 
sədri Əflatun Amaşov bildirib ki, 
Azərbaycan Prezidenti İlham Əliyevin 
oktyabrın 15-də keçirdiyi iqtisadi 
müşavirədə ölkə mediasının arzuolun-
maz, cılız münaqişələrə cəlb edilməsi 
ilə bağlı səsləndirdiyi fikirlər cəmiyyətdə 
geniş müzakirə doğurub: “Dövlət başçısı 
bildirib ki, bəzi məsul vəzifə sahibləri 
islahatlara qarşı çıxır, yeni təfəkkürlü 
kadrların cəmiyyətdə qaralanması-
na cəhd göstərir, bu zaman media 
vasitələrindən istifadə edirlər. Prezident 
bəzi hallarda KİV-in məmurlararası 
çəkişmə alətinə çevrilməsini, bir 
hökumət üzvünün digəri tərəfindən 
şantaj edilməsini, ləkələndirilməsini 
idarəetmə sferasında və cəmiyyətdə 

doğru-düzgün ictimai rəyin formalaşdı-
rılmasında dözülməz olduğunu söyləyib, 
belə mənfi təmayülləri islahatlara ma-
neçilik törədən hallar kimi dəyərləndirib, 
bununla barışılmayacağını vurğulayıb”.

Əflatun Amaşov qeyd edib ki, ölkə 
mətbuatının özünütənzimləmə qurumu 
olan Azərbaycan Mətbuat Şurası bu 
həssas məsələyə münasibətini ifadə 
etməli, narahatlıq doğuran halları aradan 
qaldırmaq üçün təsirli təkliflər hazırlamalı-
dır. AMŞ İdarə Heyətinin üzvləri müzakirə 
olunan məsələ ilə bağlı mülahizə və 
təkliflərini bildiriblər. Onlar Azərbaycan 
Prezidenti İlham Əliyevə dövlət idarəçiliyi 
baxımından kifayət qədər aktual olan 
məsələyə həssas münasibət göstərdiyi 
üçün təşəkkürlərini bildiriblər. 

Qeyd edilib ki, mediamız mahiyyətcə 
yenilikləri, cəmiyyəti inkişafa aparan 
prosesləri dəstəkləyən mütərəqqi 
təbiətinə daim sadiq qalmalı, ucuz, 
mənasız, ümumi inkişafa mane olan, 
cəmiyyətdə çaşdırıcı əhval yaradan 
neqativ hallardan kənarda qalmalıdır. 
Bildirilib ki, dövlət başçısı da buna ça-
lışır və onun mesajları jurnalistika qar-
şısında yeni vəzifələr müəyyənləşdirir. 

Ölkənin aparıcı kütləvi informasiya 
vasitələri Prezidentin kursuna sadiq-
dir və öz vəzifələrini yerinə yetirməyə, 
mövcud istiqamətdə qətiyyətli mövqe və 
iradə nümayiş etdirməyə hazırdırlar. 

AMŞ İdarə Heyətinin üzvləri in-
ternet üzərindən yayımlanan media 
vasitələrinin KİV kimi qeydiyyatının 
aparılmasını, bunun qanunvericilikdə 
əksini tapmasını, həmçinin qanunda 
internet media üçün texniki meyarların 
müəyyənləşdirilməsini təklif ediblər. İc-
lasda o da bildirilib ki, internet medianın 
həyatımıza təsiri artan xətt üzrə inkişaf 
etməkdədir. Bu baxımdan internet medi-
anın maliyyələşməsinin vaxtı çatıb.

Müzakirələrdə göstərilib ki, me-
diadan sui-istifadə meyllərinə qarşı 
mübarizədə yalnız ictimai qınaqla 
kifayətlənmək effektiv nəticə vermir. 
Bu baxımdan Mətbuat Şurası haq-
qında ayrıca qanuna ehtiyac duyulur. 
Belə bir qanun imkan verər ki, şuranın 
texniki imkanları genişlənsin, medianın 
özünütənzimləmə qurumu strukturu 
daha çevik fəaliyyət göstərsin, adek-
vat məsuliyyət növlərinin seçilməsi ilə 
bu sahədə qayda yaradılsın. Buütün 
bunlar Prezident İlham Əliyevin iqtisadi 
müşavirədəki çıxışında səsləndirdiyi 
neqativ halların aradan qaldırılmasında 
həlledici rol oynayardı.

T.AYDINOĞLU, “Xalq qəzeti”

Dövlət  Statistika 
Komitəsindən verilən 
məlumatda bildirilir ki, əsas 
kapitala yönəldilmiş sərmayənin 
ümumi dəyərində müəssisə 
və təşkilatların vəsaitləri 57,5 
faiz, büdcə vəsaitləri 26,9 
faiz, bank kreditləri 7,3 faiz, 
əhalinin şəxsi vəsaitləri 6,6 
faiz, büdcədənkənar fondların 
vəsaitləri 1,5 faiz, sair vəsaitlər 
isə 0,2 faiz təşkil etmişdir.

2019-cu ilin yanvar-sent-
yabr aylarında Bakı şəhərində 
Nəqliyyat Agentliyinin 

 “Koroğlu” Nəqliyyat Mübadilə 
Mərkəzi, şpris istehsalı 
zavodu, Pirallahı Rayon İcra 
Hakimiyyətinin inzibati bi-
nası, Pirallahı Rayon Gənclər 
Mərkəzi, DOST Agentliyinin və 
ilk DOST mərkəzinin inzibati 
binası, Qobustan rayonunda 
“Azərxalça” ASC-nin Qo-
bustan filialı, Qobustan-Po-
ladlı avtomobil yolu, Əmlak 
Məsələləri Dövlət Komitəsinin 
Əmlak Xidmətləri Məkanı, 
Mərdəkan-Qala avtomobil 
yolu, Sumqayıt şəhərində 

“SOCAR karbamid” zavodu, 
Polietilen zavodu, Beyləqan 
rayonunda Olimpiya İdman 
Kompleksi, Tarix-Diyarşünaslıq 
Muzeyi, Kəbirli-Eyvazalılar-
Birinci Aşıqlı-Əlinəzərli 
və Mingəçevir-Stansiya 
Mingəçevir-Bəhrəmtəpə-
Beyləqan avtomobil yolları, 
bunlardan əlavə Bakı şəhərində 
960 yerlik ümümtəhsil məktəb 
binası, 140 yerlik məktəbəqədər 
təhsil müəssisəsi və 200 çar-
payılıq xəstəxana, Naxçıvan 
Muxtar Respublikasında 1530 

şagird yerlik 3 ümumtəhsil 
məktəb binası, 200 yerlik 
məktəbəqədər təhsil müəssisəsi, 
bir növbədə gəlişlərin sayı 50 
nəfər olan 3 ambulatoriya-

poliklinika müəssisəsi, Şəki 
şəhərində 624 yerlik, İsmayıllı 
rayonunda 400 yerlik, Lerik, 
Cəlilabad və Quba rayonlarının 
hər birində 180 yerlik olmaqla 
3 ümümtəhsil məktəb binası, 
Goranboy, Qobustan və Şəmkir 
rayonlarında 440 çarpayılıq 
3 xəstəxana və s. mühüm 
əhəmiyyətli obyektlər istifadəyə 
verilmişdir.

Samirə ƏLIYEVA,  
“Xalq qəzeti”

 � Mahmud Kaşqari adına Beynəlxalq 
Fond ənənəvi olaraq hər il müxtəlif ölkələrdə 
yaşayan görkəmli dövlət xadimlərini, habelə 
ümumtürk mədəniyyəti və ədəbiyyatı 
qarşısında xidmətləri olan məşhur yazarları 
mükafatlandırır. Bu yaxınlarda fondun 
Beynəlxalq Mükafat Komissiyasının qərarı 
ilə görkəmli Azərbaycan jurnalisti, “Xalq 
qəzeti”nin sabiq əməkdaşı Rafiq Hacıyev 
laureatlar arasında yer alıb və Mahmud 
Kaşqari adına Beynəlxalq Mükafat və 
“Mahmud Kaşqari – 1000” medalı ilə təltif 
edilib. 

Azərbaycan əhalisi 9 ayda 42 milyard 
manatdan çox gəlir əldə edib
 �  2019-cu ilin yanvar-

sentyabr aylarında Azərbaycan 
əhalisinin nominal gəlirləri 
əvvəlki ilin eyni dövrünə 
nisbətən 6,7 faiz artaraq, 42 
milyard 202,7 milyon manat 
təşkil edib.

Əhalinin hər nəfərinə orta hesabla 
4266,2 manatlıq gəlir düşüb.

Bütün icbari və könüllü 
ödənişlər edildikdən sonra əhalinin 

sərəncamında 38 milyard 720,1 milyon 
manatlıq və ya əvvəlki ilin eyni dövrünə 
nisbətən 6,6 faiz çox vəsait qalıb. 

2019-cu ilin yanvar-avqust 
aylarında ölkə iqtisadiyyatında muzdla 
çalışan işçilərin orta aylıq nominal 
əməkhaqqı 2018-ci ilin müvafiq 
dövrünə nisbətən 8,9 faiz artaraq 
589,3 manat təşkil edib. Əməkhaqqı 
neft-qaz sektorunda 3073,7 manat, 
qeyri neft-qaz sektorunda 532,9 manat 
təşkil edib. Dövlət müəssisələrində 
çalışan işçilərin əməkhaqları 484,4 
manat, özəl müəssisələrdə isə 724,6 
manat olub.

“Xalq qəzeti”

Süjetdə deyilir: “Azərbaycana zubrlar 
gətirilib. Bu, cütdırnaqlı heyvanların Cənubi 
Qafqazda reintroduksiyası üzrə proqram 
çərçivəsində 12 baş heyvandan ibarət ikinci 
partiyadır. İlk səkkiz baş heyvan hələ may 
ayında  gətirilib. Zubrları Fransa, Belçika 
və Almaniya parklarından göndərirlər. Bu 
heyvanlar IDEA İctimai Birliyi, Ekologi-
ya və Təbii Sərvətlər Nazirliyi və Dünya 
Vəhşi Təbiəti Mühafizə Fondunun (WWF) 
Azərbaycan nümayəndəliyi ilə birgə həyata 
keçirilən “Zubrların Azərbaycana reintroduk-
siyası”  proqramı çərçivəsində gətirilib. 

Hesab edilir ki, Şimali Qafqazda sonuncu 
zubr XX əsrin əvvəllərində öldürülüb, Cənubi 
Qafqazda isə onların nəsli daha əvvəl kəsilib.  

WWF-nin Azərbaycan nümayəndəliyinin 
rəhbəri Elşad Əsgərov deyib: “İndiki nəsil 
üçün zubr görünməmiş, naməlum və yeni 
heyvandır. Hətta bu gün dilimizdə zubru ad-
landırmaq üçün öz sözümüz yoxdur. Bax, buna 

görə çoxsaylı insanlar yanımıza gəlir. Zubrlara 
tamaşa etmək və layihəmizin necə inkişaf 
etdiyini görmək onlar üçün çox maraqlıdır.  

Cənubu Qafqazda zubrların populyasi-
yasını ilk dəfə hələ ötən əsrin  60-cı illərində 

bərpa etmək cəhdi göstərilib. Lakin bu cəhd 
uğursuzluqla nəticələnib, müasir şərait yüz il 
əvvəlkindən fərqli olduğuna görə heyvanlar 
nəsil verməmiş tələf olub. 

Bu gün alimlər təkcə zubrları təbiətə 

deyil, təbiəti də zubrlara uyğunlaşdırmağa 
çalışırlar. Bunun üçün, məsələn, zubrların 
xoşuna gələn iynəyarpaqlı ağaclar əkilir”. 

Xatırladaq ki, Fransa və Belçikadan 
gətirilmiş 8 baş Qafqaz zubrundan ibarət 

birinci partiya bu il mayın 21-də Şahdağ 
Milli Parkının İsmayıllı bölməsindəki xüsusi 
əraziyə buraxılıb. 

AZƏRTAC

Radikallar illər öncə narıncı 
köynək geyər, narıncı qalstuk 
taxardılar – çünki bəzi yaxın-
uzaq ölkələrdə siyasət müstəvisi 
narıncı rəngə boyanmışdı, o 
üzdən onlar da. Sonra yenə 
yaxın-uzaq ölkələrdə müəyyən 
siyasi təbəddülatlar yaşandı, 
siyasi mübarizə müstəvisində 
bəzi yeni şəkillənmələr oldu, 
onları Azərbaycan siyasətinə 
daşımaq istədilər, alınmadı, 
indi də, deyəsən, “navalni 
metodu” kimi qəbul etdikləri bir 
yöntəmə baş vurmaq istərlər. 
“Metod”, “üsul” qurtarmaz ki, 
sanki balalaya-balalaya gedir, bu 
tərəfdən də AXCP sədrinin siyasi 
ehtirası, intriqa azarı, gərginlik 
yaratmaq “arzusu” tükənmək 
bilmir. 

Ən acınacaqlısı, Qarabağ kimi 
ümumxalq, dövlət maraqlarında, 
ölkəmizin qırmızı çizgisində   
1 saylı yer tutan tarixi vəzifəyə 
münasibət baxımından da, 

sanki “bunlar Qarabağı öz siyasi 
mübarizələrinə alətmi sanır?!“-- 
dedirdəcək durumdadırlar. Daha 
dəqiqini desək, Qarabağla bağlı, 
şəxsən Ali Baş Komandanın, 
dövlətimizin, ordumuzun, 
əsgərlərimizin əzmi, iradəsi 
aydın ola-ola, sən dur de ki, 
iqtidar Qarabağı düşünmür və 
s… – Əstəğfürullah! Əslində, 
bu, o deməkdir ki, “biz öz 
siyasi-ideoloji imkanlarımızla, 
siyasi keçmişimizlə, gələcəyə 
baxışımızla, sosial bazamızla 
bir şey edə bilmirik, ona görə 
də, Qarabağ mövzusunun 
ətəklərindən tutub iməkləyə-
iməkləyə ayağa durmalıyıq”. Və 
ən başlıcası, az ya çox tərəfdarın, 
özəlliklə xaricdəki havadarın, 
sözünü eşidənin, deyənin varsa, 
ən azı, o imkanları Qarabağ 
adına dərd-sərimizi dünyaya 
duyurmağa niyə sərf etmirsən 
bəs? Niyə axı? – Sizə Qarabağı 
qaytarmağımız, Qarabağa 

qayıtmağımız lazım deyilmi?
Guya, bilmirdinizmi, yaşanan 

gərginlikdən ölkəmizə qarşı 
istifadə edənlər olacaq? Sosial 
şəbəkəyə daraşmış tərbiyədən 
kəmlər söyüşün birini bir 
qəpikdən də ucuza endirim edib, 
fürsətkarlar ölkəmiz əleyhinə 
ağızlarını köpükləndirməyə 
başlayıblar... Olmazmı, ölkəmizə 
qarşı marıqda duranların əlinə 

bəhanə verməkdənsə, əlində olan 
imkanı bəhanələrin sıfırlanması 
üçün dövriyyəyə daxil edəsən? 
Sizlər necə vətənpərvərsiniz?

İndi nə oldu, nə qazandınız? 
Şəhərin mərkəzində hərəkəti 
müəyyən vaxta iflic edib, 
beyni qan cavanları polislə 
qarşıdurmaya təhrik edib nəyə 
nail oldunuz? Guya, bilmirdiniz 
ki, sosial bazanız neçə nəfərlə 

tamamlanır? Guya, bilmirdinizmi 
qələbəlik bir yerdə, yeni qələbəlik 
yaratmaq siyasi ehtirası ilə 
təntənə mümkün olmur?..

Əlbəttə, hər nə qədər peşəkar 
davranış olsa da, qaça-qov 
ortamı yaratdınızsa, kiminsə 
burnu qanaya, kiminsə köynəyi 
cırıla, kiminsə ayağı əzilə və s. 
ola bilər, hərçənd biz qətiyyətlə 
belə şeyləri arzu etmədik, 

etmirik, etməyəcəyik də. Lakin 
sizin “dinc mübarizə” adı ilə 
fürsət arayışınızı kim görmür 
ki? Çox təəsüflər ki, mitinq üçün 
ayrılmış yerlə razılaşmamağınız, 
höcətiniz paytaxta lazımsız 
gərginlik yaşatdı, keçici də olsa, 
saxlanılanlar oldu və s. Axı nə 
qədər xalqın iradəsindən, millətin 
adından danışacaqsınız? Siz 
necə müxalifətsiniz? 

Bir özünüzə gəlin, siyasi 
nəfsinizə “dur!” deyin. İndi 
parlament seçkisidirmi, prezident 
seçkisidirmi? Ən yaxın seçki 
bələdiyyə seçkisidir, o da 
dekabrda olacaq. Buyurun, 
namizdələrinizi verin, müvafiq 
qaydada seçin, seçilin. Heç 
bələdiyyə seçkisi üzrə də təbliğat 
mərhələsi başlamayıb hələ. 

O zaman özünüzü gah 
həmkarlar ittifaqı təşkilatının, 
gah “DOST” Mərkəzinin yerinə 
qoymaqdansa, konsepsiya 
hazırlayın, proqram tərtib edin, 

normal siyasi mübarizə aparın. 
Baxın, qərar sizindir. Yalnız 
onu deyim ki, qərar yalnız beş 
hərfin müəyyən ardıcıllıqla 
yazılması, dil vərdişi ilə 
səsləndirilmə deyil, konkret tərifi 
olan bir ifadədir, necə deyərlər, 
həyat fəlsəfəsinin möhkəm bir 
duracağıdır.  Kitablarda yazılır 
ki, “Qərar – alternativlərdən ən 
yaxşısının seçilməsidir”. Siz hansı 
alternativləri götür-qoy etdiniz, 
kimlərlə birgə qərar aldınız, 
kimlərlə müzakirə etdiniz ki, 
“28 May” səmtinə mitinq qərarı 
verdiniz? Xəyali modelləşdirmə 
də apardınız, “fotoşop” üsuli ilə 
Cəfər Cabbarlı heykəli ətrafını 
doldurdunuz, özünüz də, 
deyəsən,  “28 Mall” balkonundan 
xalqa müraciət edəsi oldunuz, 
eləmi? 

Nə üçün, bəylər, nə üçün? Bu 
Vətənə, bu xalqa hər şeyin ən 
yaxşısını yaraşdırmağa öyrədin 
özünüzü, gec olmadan. Bəlkə də 
sizin üçün çox gecdir?.. 

Əkbər QOŞALI,  
Azərbaycanda Atatürk 

Mərkəzinin şöbə müdiri

AXCP sədri Əli Kərimlinin, özünü “Milli Şura” adlandıran 
qurumun çağırışı ilə oktyabrın 19-da paytaxt metrosunun 
“28 May” stansiyası səmtində icazə verilməmiş mitinqə 
cəhd göstərildi. Bəli, rəsmi qurumlar dəvət edib, xəbərdarlıq 
etmişdi, olacaqlara görə məsuliyyəti xatırlatmışdı, amma 
mitinq çağıranlar bunları bilə-bilə yenə dediklərinin üstündə 
durdular.  Əslində, mitinqin keçirilməsi üçün yer ayrılmışdı 
(mitinqdən öncə piketə də icazə verilmişdi) və təşkilatçılar 
səlahiyyətli qurumların mövqeyini bilirdilər. Ancaq, necə 
deyərlər, veclərinə almadılar və özlərinin elan etdikləri yerdə 
mitinq keçirməyə cəhd edib, qarşıdurma yaratdılar…

“Dinc mübarizə” adı ilə fürsət axtaranlar

Zubrlar 
Qafqaza gedirEuronews: 

“Euronews” telekanalında 
“Zubrlar Qafqaza gedir” adlı 
süjet göstərilib. AZƏRTAC 
xəbər verir ki, süjet Qafqaz 
zubrlarının Azərbaycana qay-
tarılmasına həsr olunub. Yanvar-sentyabr aylarında əsas 

kapitala 10 milyard 148 milyon 
manat vəsait yönəldilib

Demokrtik cəmiyyətdə kütləvi informasiya vasitələrinin rolu və 
vəzifələri ilə bağlı bu konstruktiv meyar Azərbaycan Mətbuat 
Şurası İdarə Heyətinin Prezident İlham Əliyevin yanında 

bugünlərdə keçirilmiş iqtisadi müşavirədə dövlət başçısının bəzi 
kütləvi informasiya vasitələrinin neqativ proseslərə alət edilməsi ilə 
bağlı söylədiyi mülahizələrin müzakirəsinə həsr olunmuş iclasında 
yekdil mövqe olaraq səslənib.

 Media ümummilli maraqlara sadiq qalmalı, 
cəmiyyətdə obyektiv ictimai rəy yaratmalıdır

2019-cu ilin yanvar-sentyabr aylarında 
ölkənin iqtisadi və sosial sahələrinin 

inkişafı üçün bütün maliyyə mənbələrindən əsas 
kapitala 10 milyard 146,2 milyon manat vəsait 
yönəldilmiş, sərf edilmiş vəsaitin 66,7 faizini 
bilavasitə tikinti-quraşdırma işlərinin dəyəri təşkil 
etmişdir. Ümumi sərmayənin 65,4 faizi məhsul 
istehsalı sahələrinə, 25 faizi xidmət sahələrinə, 
9,6 faizi isə yaşayış evlərinin tikintisinə sərf 
olunmuşdur. Daxili mənbələrdən əsas kapitala 
yönəldilmiş vəsait ümumi sərmayənin 71,5 faizini 
təşkil etmişdir.

Ayten
Машинописный текст
6.




